Ang PANDESAL 2004

Mayo 1

Sabado

San Jose, Mangagawa

Unang Pagbasa: Gen 1:26—2:3 

Tinapay ng Buhay: Mt 13:54-58

Pumunta si Jesus sa kanyang bayan at nagturo sa mga tao sa kanilang sinagoga. Namangha silang lahat at nag​sabi: “Saan kaya galing ang kanyang karunu​ngan at natatanging kapang​yarihan? Di ba’t siya ang anak ng karpintero? Di ba’t si Maria ang kanyang ina at sina Jaime, Jose, Simon at Judas ang kanyang mga kapatid? Hindi ba’t narito sa piling natin ang lahat niyang kapatid na babae? Ano’t nangyari sa kanya ang lahat ng ito?” At bulag sila tungkol sa kanya.

Sinabi naman sa kanila ni Jesus: “Sa kanyang sariling bayan lamang at sambahayan hinahamak ang isang propeta.” At kaunti lamang ang ginawa niyang himala roon sapagkat kulang sila sa pana​nampalataya.

Pagninilay

“Di ba’t siya ang anak ng karpintero?” Sa pamamagitan ng paggawa, binuhay ni San Jose ang kanyang pamilya. Tinatawag siya ng kanyang mga kababayan upang magtayo ng bahay, magkumpuni ng nasirang pinto o bintana, gumawa ng mga mesa at silya. Marahil din tinatawag upang gumawa ng mga kariton, mga gamit sa pagsasaka tulad ng singkaw, araro at iba pa. At tinuruan ni San Jose si Jesus na sumunod sa kanyang yapak kaya’t kay Marcos tinawag si Jesus na isang karpintero. Ang paggawa ay hindi isang parusa o pabigat sa tao, sa halip ang paggawa ay bokasyon ng tao, ito’y pakikibahagi sa paglinang sa mundo at pagpapaunlad ng sarili.

Mayo 2

Linggo

Ika-4 na Linggo ng Pagkabuhay

Unang Pagbasa: Gawa 13:14, 43-52

Mula naman sa Perge, nagtuloy sila sa An​tiokiya ng Pisidia. Sa Araw ng Pahinga, pumasok sila sa sinagoga at nagsiupo.

At pagkatapos ng pagtitipon, maraming Judio at mga kumbertido sa Judaismo ang sumunod kina Pablo at Bernabe. Kinausap nila ang mga ito at sinabihang huwag iwala ang kaloob ng Diyos.

Nang sumunod na Araw ng Pa​hinga, halos ang buong lunsod ang nag​​tipon para makinig kay Pablo na nagsalita nang matagal tungkol sa Pa​nginoon. Nang makita ng mga Judio ang makapal na tao, nagselos ang mga ito at painsultong sinalungat ang mga sinasabi ni Pablo. 

At buong-tapang namang suma​got sina Pablo at Bernabe: “Sa inyo muna namin dapat sabihin ang Salita ng Diyos; ngunit dahil tinanggihan ninyo ito at kayo na mismo ang humatol sa inyong sarili na hindi kayo karapat-dapat sa buhay na walang-hanggan, sa mga pagano kami pu​punta. Sapagkat ito ang utos sa amin ng Panginoon: Inilagay kitang ilaw sa mga paga​no upang ihatid mo ang kaligtasan sa dulo ng daigdig.

Natuwa ang mga di-Judio nang marinig nila ito at pinuri ang aral tungkol sa Panginoon at sumampalataya ang lahat ng nakatalaga sa buhay na walang hanggan. At lumaganap ang Salita ng Panginoon sa buong lupain.

Sinulsulan naman ng mga Judio ang kinikilalang mga babaeng may-takot sa Diyos at ang mga importanteng lalaki sa lunsod para usigin sina Pablo at Bernabe. At pinalayas sila sa lugar na iyon. Kaya ipinagpag naman ng dalawa ang alikabok sa kani​lang mga paa bilang protesta sa kanila, saka nagpatuloy sa siyudad ng Iconio. At napuspos naman ng galak at ng Espiritu Santo ang mga alagad.

Ikalawang Pagbasa: Pag 7:9, 14-17

Patuloy akong tumingin. May nakita akong di-ma​bilang na makapal na tao mula sa lahat ng bansa, tribu, bayan at wika. Nakatayo sila sa harap ng trono at ng Kordero, na nakadamit ng mahabang puti at may hawak na palaspas.

Suma​got ako. “Ginoo, ikaw ang nakakaalam nito.” At sinabi niya: “Ga​ling sa matinding pag-uusig ang mga ito; naglaba at nagpaputi sila ng kanilang damit sa dugo ng Kordero. Dahil dito kaya sila nasa harap ng trono ng Diyos. Pinaglilingkuran nila siya araw at gabi sa kanyang templo at kukupkupin sila ng nakaupo sa trono. 

Hindi na sila magugutom ni mauu​haw, 

hindi na masusunog sa matinding araw o init. 

Sapagkat papastulin sila ng korde​rong nasa gitna ng trono

at aakayin sa mga bukal ng nagbi​bigay-buhay na tubig,

at papahirin ng Diyos ang lahat ng luha sa kanilang mga mata.

Tinapay ng Buhay: Jn 10:27-30

Dinidinig ng aking mga tupa ang aking tinig at kilala ko sila, at sumu​sunod sila sa akin. Buhay magpa​kailanman ang ibinibigay ko sa kanila at hin​ding-hindi sila kailanman mapa​pahamak ni walang aagaw sa kanila mula sa kamay ko. Mas dakila sa anuman ang ibinigay sa akin ng aking Ama, at walang maka​aagaw mula sa kamay ng Ama. Iisa kami: ako at ang Ama.”

Pagninilay

“Dinidinig ng aking mga tupa ang aking tinig at kilala ko sila, at sumusunod sila sa akin.” Si Jesus ang mabuting pastol sa kanyang kawan. Mayroon siyang tatlong katangian. Pagkilala sa kanyang mga tupa, ito’y pagkilala di lamang sa libel ng ulo kundi pagkilala ng malalim, magkaroon ng malalim na ugnayan sa isa’t isa. Pangalawa ay pagtatanggol sa kanyang tupa laban sa mga kaaway. At panghuli, ang pag-aalay ng buhay para sa kawan. Kumusta kaya ang mga pastol sa ngayon?

Mayo 3

Lunes

San Felipe at San Maeo, Mga Apostol

Unang Pagbasa: 1 Cor 15:1-8

Tinapay ng Buhay: Jn 14:6-14 

Sinabi ni Jesus: “Ako siyang daan, ang katotohanan, at ang buhay. Walang nakalalapit sa Ama kundi sa pamamagitan ko. Kung kilala ninyo ako, makikilala rin ninyo ang aking Ama. Ngunit ngayon, kilala n’yo na siya at nakita ninyo siya.” 

Sinabi sa kanya ni Felipe: “Pangi​noon, ipakita mo na sa amin ang Ama at sapat na sa amin.” Sinabi sa kanya si Jesus: “Ang tagal na panahon n’yo akong kasa​ma at hindi mo pa ako kilala, Felipe? Sa pag​ka​kita sa akin ninu​man, ang Ama ang naki​kita niya. Paano mong masasabi: ‘Ituro mo sa amin ang Ama’? 

Hindi ka ba naniniwalang nasa Ama ako at nasa akin ang Ama? Hindi mula sa sarili ko sinasabi ang mga salitang bini​bigkas ko. Sa akin nanu​nuluyan ang Ama, at siya ang guma​gawa ng kanyang mga gawa. Mani​wala kayo sa akin na nasa Ama ako at nasa akin ang Ama. Kung hindi dahil sa akin, maniwala kayo dahil man lamang sa mga gawa. 

Talagang-talagang sinasabi ko sa inyo, magagawa rin ng nananalig sa akin ang gawang ginawa ko; at mas dakila pa kaysa mga ito ang gagawin niya. Sapagkat sa Ama ako papunta. Anu​mang hingin n’yo sa Pangalan ko’y gaga​win ko upang luwalhatiin ang Ama sa Anak. At kung may hingin kayo sa akin sa Pangalan ko, gagawin ko.

Pagninilay

“Walang nakalalapit sa Ama kundi sa pamamagitan ko.” Isang bagong kaisipan ngayon ay ang tinatawag na “New Age.” Bahagi ng kanilang pananaw, na ang mga relihiyon ay pare-pareho lamang, iba’t ibang landas tungo sa iisang patutunguhan. Sina Jesus, Buddha at Muhamad ay mga “ascended guides” lamang na nagtuturo sa mga tao ng daan tungo sa kanyang kaligtasan. Bilang Kristiano, hindi natin ito matatanggap. Para sa atin, si Jesus ay espesyal. Hindi lamang Siya nagturo ng tamang daan, kundi siya ang tanging daan patungo sa Ama.

Mayo 4

Martes

Ika-4 na Linggo ng Pagkabuhay

Unang Pagbasa: Gawa 11:19-26

Tinapay ng Buhay: Jn 10:22-30

Piyesta ng Pagtatalaga sa Jerusalem, taglamig noon. Palakad-lakad si Jesus sa Templo sa patyo ni Solomon, at pina​ligiran siya ng mga Judio at sinabi sa kanya: “Hanggang kailan mo ba kami ibibitin? Kung ikaw ang Kristo, sabihin mo sa amin nang lantaran.” 

Sinagot sila ni Jesus: “Sinabi ko na sa inyo pero hindi kayo nanini​wala. Nag​papatunay tungkol sa akin ang mga gawang tinatrabaho ko sa ngalan ng aking Ama. Ngunit hindi kayo nani​niwala sapagkat hindi kayo kabilang sa aking mga tupa. 

Dinidinig ng aking mga tupa ang aking tinig at kilala ko sila, at sumu​sunod sila sa akin. Buhay magpa​kailanman ang ibinibigay ko sa kanila at hin​ding-hindi sila kailanman mapa​pahamak ni walang aagaw sa kanila mula sa kamay ko. Mas dakila sa anuman ang ibinigay sa akin ng aking Ama, at walang maka​aagaw mula sa kamay ng Ama. Iisa kami: ako at ang Ama.”

Pagninilay

“Sinabi ko na sa inyo pero hindi kayo naniniwala.” May mga taong may mata naman subalit hindi makakita; may mga taong may tainga naman subalit hindi makarinig. Kahit na nagpahayag si Jesus ng mabuting balita sa pamamagitan ng mga salita at mga himala, ayaw pa rin siyang paniwalaan sapagkat ang puso nila ay sarado sa pagdalaw ng Diyos. Para sa kanila, si Yawe ay naroon sa Templo at sa templo lamang. Hindi nila nakita na si Jesus ang bagong Templo at ang bagong presensiya ng Diyos.

Mayo 5

Miyerkules

Ika-4 na Linggo ng Pagkabuhay

Unang Pagbasa: Gawa 12:24—13:5

Tinapay ng Buhay: Jn 12:44-50

Malakas namang sinabi ni Jesus: “Ang nananalig sa aki’y hindi sa akin kundi sa nagpadala sa akin. Ang puma​pan​sin sa aki’y pumapansin sa nagpadala sa akin. 

Dumating ako na liwanag sa mundo upang hindi mamalagi sa dilim ang bawat nananalig sa akin. Kung may nakaka​ri​nig sa aking mga salita at hindi ito iniinga​tan, hindi ako ang humahatol sa kanya sapagkat duma​dating ako hindi para hatulan ang mundo kundi para iligtas ang mundo. 

May humahatol sa bumabale-wala sa akin at di tumatanggap sa mga pana​nalita ko. Ang salitang ipina​ngusap ko ang siyang hahatol sa kanya sa huling araw. Sapagkat hindi ako nangusap sa ganang sarili ko; ang nag​padala sa akin—ang Ama—siya mismo ang nag-utos sa akin kung ano ang sasabihin ko at ipangu​ngusap. Alam kong buhay magpa​kailan​man ang kanyang utos. Kaya ang ipinangu​ngusap ko’y ipina​ngu​ngusap ko gaya ng sinabi sa akin ng Ama.

Pagninilay

“Dumating ako na liwanag sa mundo upang hindi mamalagi sa dilim ang bawat nananalig sa akin.” Isang tema na paborito ni San Juan ay ang dilim at liwanag. Ang dilim ay simbolo ng mundong balot sa kasalanan, kasamaan at kasinungalingan. Ang liwanag ay simbolo ng mundong napapasakop sa Diyos, ang mundo ng katotohanan, ang mundo ng grasya at kaligtasan. Si Jesus ang liwanag ng sanlibutan, ang lumalakad sa kanya ay hindi lalakad sa kadiliman.

Mayo 6

Huwebes

Ika-4 na Linggo ng Pagkabuhay

Unang Pagbasa: Gawa 13:13-25

Tinapay ng Buhay: Jn 13:16-20

Pagkatapos hugasan ni Jesus ang paa ng kanyang mga alagad, sinabi ni Jesus, “Talagang-talagang sinasabi ko sa inyo, walang ali​ping mas dakila sa kanyang pangi​noon, ni walang sinugong mas dakila sa nagpadala sa kanya. Kung alam ninyo ito, mapalad kayo kung isina​sagawa n’yo ang mga ito. 

Hindi kayong lahat ang tinutukoy ko. Kilala ko ang mga hinirang ko. Ngunit kaila​ngang ma​ganap ang Kasu​latan: Ang nakikisalo sa aking pag​kai’y tumalapid sa akin.” Sinasabi ko ito ngayon sa inyo bago pa mang​yari upang maniwala kayong Ako Nga kapag nangyari ito.

Talagang-talagang sinasabi ko sa inyo: ako ang tinatanggap ng tuma​tanggap sa ipinadadala ko, at ang nagpa​dala sa akin ang tinatanggap ng tuma​tang​gap sa akin.”
Pagninilay

 “Walang aliping mas dakila sa kanyang Panginoon…” Ang gawain ng alipin ay maghugas ng paa ng mga panauhin ng kanyang panginoon at ganito ang ginawa ni Jesus sa kanyang mga alagad. Nagpakita siya ng halimbawa na dapat tularan. Ang panginoon at guro ay isang lingkod, dapat ganoon din ang mga alagad ni Jesus.

Pagninilay

Mayo 7

Biyernes

Ika-4 na Linggo ng Pagkabuhay

Unang Pagbasa: Gawa13:26-33
Tinapay ng Buhay: Jn 14:1-6

Sinabi ni Jesus sa kanyang mga alagad, “Huwag mabagabag ang inyong mga puso. Manalig kayo sa Diyos, at manalig din kayo sa akin. Mara​ming silid sa bahay ng aking Ama. Kung hindi’y hindi ko sana sinabi sa inyong: “Pupunta ako upang ipag​handa kayo ng lugar.” At pag pumunta na ako at naipag​handa kayo ng lugar, muli akong darating at dadalhin ko kayo sa akin upang kung saan ako naroon, gayon din naman kayo. 

At alam n’yo ang daan sa pupun​tahan ko.” Sinabi sa kanya ni Tomas: “Pangi​noon, hindi namin alam kung saan ka pu​punta. Paano namin malalaman ang daan?” Sinabi sa kanya ni Jesus: “Ako siyang daan, ang katotohanan, at ang buhay. Walang nakalalapit sa Ama kundi sa pamamagitan ko.”

Pagninilay

“Pupunta ako upang ipaghanda kayo ng lugar.” Inihahanda na ni Jesus ang kalooban ng mga alagad sa darating niyang pasyon at kamatayan. Hindi dapat mabalisa ang mga alagad at di dapat matakot. Ang kanyang pag-alis ay bahagi ng plano ng Ama. Lilisan siya sa mundo upang ipaghanda ng matutuluyan ang mga alagad. Mauuna si Jesus upang siya ang sumalubong sa atin. Hindi tayo dapat matakot, sapagkat kilala natin ang naghihintay sa atin.

Mayo 8

Sabado

Ika-4 na Linggo ng Pagkabuhay

Unang Pagbasa: Gawa 13:44-52

Tinapay ng Buhay Jn 14:7-14

Sinabi ni Jesus sa kanyang mga alagad, “Kung kilala ninyo ako, makikilala rin ninyo ang aking Ama. Ngunit ngayon, kilala n’yo na siya at nakita ninyo siya.” 

Sinabi sa kanya ni Felipe: “Pangi​noon, ipakita mo na sa amin ang Ama at sapat na sa amin.” Sinabi sa kanya si Jesus: “Ang tagal na panahon n’yo akong kasa​ma at hindi mo pa ako kilala, Felipe? Sa pag​ka​kita sa akin ninu​man, ang Ama ang naki​kita niya. Paano mong masasabi: ‘Ituro mo sa amin ang Ama’? 

Hindi ka ba naniniwalang nasa Ama ako at nasa akin ang Ama? Hindi mula sa sarili ko sinasabi ang mga salitang bini​bigkas ko. Sa akin nanu​nuluyan ang Ama, at siya ang guma​gawa ng kanyang mga gawa. Mani​wala kayo sa akin na nasa Ama ako at nasa akin ang Ama. Kung hindi dahil sa akin, maniwala kayo dahil man lamang sa mga gawa. 

Talagang-talagang sinasabi ko sa inyo, magagawa rin ng nananalig sa akin ang gawang ginawa ko; at mas dakila pa kaysa mga ito ang gagawin niya. Sapagkat sa Ama ako papunta. Anu​mang hingin n’yo sa Pangalan ko’y gaga​win ko upang luwalhatiin ang Ama sa Anak. At kung may hingin kayo sa akin sa Pangalan ko, gagawin ko.”

Pagninilay

“Kung kilala ninyo ako, makikilala rin ninyo ang aking Ama.” Sa pagpunta sa bagong lugar kailangan natin ang direksyon upang hindi tayo maligaw. Sa pagpunta sa Ama, isang direksyon lamang ang kailangan natin, si Jesus. Ang nakakakilala sa kanya ay kilala na rin ang Ama. Ang nakakita sa kanya ay nakakita na rin sa Ama.

Mayo 9

Linggo

Ika-5 Linggo ng Pagkabuhay

Unang Pagbasa: Gawa 14:21-27

Ipinangaral nila ang magandang balita sa lunsod na iyon at marami silang naging alagad. At saka sila bumalik sa Listra, Iconio at Antiokiya. Pinasigla nga nila ang mga alagad at pinalakas ang loob na manatili sa pa​nanampalataya, sapag​kat, sinabi nila: “Marami ang dapat nating pagtiisan para makapasok sa kaharian ng Diyos.”

 Humirang sila ng Matatanda sa bawat iglesya. Matapos manalangin at mag-ayuno, itinagubilin nila ang mga ito sa Panginoon na pinananaligan nila.

Pagkatapos ay dumaan sila sa probin​sya ng Pisidia hanggang maka​rating sa Panfilia. Pagkatapos nilang maipa​ngaral ang salita sa siyudad ng Perge, bu​ma​ba naman sila sa baybayin ng Atalia. Mula roo’y naglayag sila pa-Antiokiya kung saan sila itinagubilin sa kalinga ng Diyos alang-alang sa gawang kanilang ginampa​nan.

Pagdating doon, tinipon nila ang Iglesya at ipina​hayag ang lahat ng ginawa ng Diyos sa pamamagitan nila, at kung paano niya binuksan ang pinto ng pana​nampalataya sa mga di-Judio.

Ikalawang Pagbasa: Pag 21:1-5

Pagkatapos, nakita ko ang isang bagong langit at isang bagong lupa. Inalis ang unang langit at ang unang lupa, at wala nang dagat. Nakita ko ang banal na lunsod, ang Jerusalem, na waring isang nobyang inayusan para sa kanyang esposo. At narinig ko ang isang malakas na tinig mula sa trono na nagsabi: “Nasa piling na ng mga tao ang Tirahan ng Diyos. Maninirahan siya sa piling nila at magi​ging mga bansa niya sila at siya naman, Diyos na kasama nila, at papahirin niya ang lahat ng luha sa kanilang mga mata. Wala nang kamatayan at wala nang pag​luluksa, pag-iyak at paghihirap, sapagkat nawala ang mga dating bagay.”

Sinabi ng nakaupo sa trono: “Binabago ko na ang lahat.” At pagkasabi sa akin: “Isulat mo ito sapagkat kapani-paniwala ang mga salitang ito”, idinagdag niya:

Tinapay ng Buhay: Jn 13:31-35

Pagkalabas ni Judas, sinabi ni Jesus: “Niluwalhati na ngayon ang Anak ng Tao, at niluwalhati rin sa kanya ang Diyos. At agad naman siyang luluwalhatiin ng Diyos sa sarili nito.

Mga munting anak, sandali na la​mang n’yo akong kasama. Haha​napin ninyo ako at gaya ng sinabi ko sa mga Judio sinasabi ko rin sa inyo ngayon, ‘Kung saan ako papunta, hindi kayo makaparoroon.’

Isang bagong utos ang ibinibigay ko sa inyo: magmahalan kayo! Kung paano ko kayo minamahal, gayon kayo magma​halan. Sa ganito maki​kilala ng lahat na mga alagad ko kayo kung may pagma​mahal kayo sa isa’t isa.”

Pagninilay

“Isang bagong utos ang ibinibigay ko sa inyo: magmahalan kayo!” Ang bago ay di ang utos na magmahalan, ang bago ay ang pamamaraan ng pagmamahal: tulad ng pagmamahal ni Jesus: isang pagmamahal na nagpapatawad, nag-aalay ng buhay at di naghihintay ng kapalit. Kapatid, paano ka ba umibig?

Mayo 10
Lunes

Ika-5 Linggo ng Pagkabuhay

Unang Pagbasa: Gawa 14:5-18

Tinapay ng Buhay: Jn 14:21-26

Sinabi ni Jesus sa kanyang mga alagad, “Ang tumutupad sa tinanggap niyang mga kautusan ko, siya ang nag​ma​mahal sa akin. Mamahalin ng aking Ama ang nagmamahal sa akin, at mamahalin ko rin siya at ipamamalas ko sa kanya ang aking sarili.” 

Sinabi sa kanya ni Judas, hindi ang Is​kariote: “Panginoon, paano mangyaya​ring sa amin mo ipama​malas ang iyong sarili at hin​di sa mundo?” Sumagot si Jesus at sinabi sa kanya: “Kung may nag​ma​mahal sa akin, isasakatuparan niya ang aking salita at mamahalin siya ng aking Ama at pupun​tahan namin siya at sa kanya kami gaga​wa ng silid para sa aming sarili. Hindi naman isinasaka​tuparan ng hindi nagmamahal sa akin ang aking mga salita. At hindi sa akin ang salitang naririnig n’yo kundi sa Amang nagpadala sa akin.

Sinabi ko sa inyo ang mga ito habang namamalagi pa akong kasama ninyo. Ituturo naman sa inyo ng Tagapag​tanggol ang lahat – ang Espiritu Santong ipadadala ng ama sa ngalan ko – at ipaa​ala​ala niya sa inyo ang lahat ng sinabi ko sa inyo.

Pagninilay

“Ang tumutupad sa tinanggap niyang mga kautusan ko, siya ang nagmamahal sa akin.” Ang tunay na pagmamahal ay hindi sa salita at hindi rin sa damdamin lamang. Ang tunay na pag-ibig ay pag-sunod sa kalooban ng minamahal. Si Jesus ang sumunod sa kalooban ng Ama hanggang kamatayan sa krus. Ang mga alagad niyang tumutupad sa kanyang mga utos, sila ang may tunay na pagmamahal.

Mayo 11

Martes

Ika-5 Linggo ng Pagkabuhay

Unang Pagbasa: Gawa 14:19-28

Tinapay ng Buhay: Jn 14:27-31

Sinabi ni Jesus sa kanyang mga alagad, “Kapayapaan ang iniiwan ko sa inyo; kapaya​paan ko ang ibinibigay ko sa inyo. Hindi gaya ng ibinibigay ng mundo ang ibinibigay ko sa inyo. Huwag mabagabag ang inyong puso, ni panghinaan ng loob. Narinig ninyong sinabi ko sa inyo. ‘Paalis ako pero pabalik ako sa inyo.’ Kung minahal ninyo ako, magagalak kayo’t papunta ako sa Ama pagkat mas dakila sa akin ang Ama.

Ngunit sinabi ko ito ngayon sa inyo bago pa mangyari ito. Hindi ko na kayo kakausapin nang mahaba sapagkat parating na ang pinuno ng mundo. Walang anumang kanya sa akin ngunit dapat malaman ng mundo na mahal ko ang Ama, at ayon sa iniutos sa akin ng Ama, ito mismo ang aking ginagawa. Tumindig kayo, tayo na mula rito!”

Pagninilay

“Kapayapaan ang iniiwan ko sa inyo; kapayapaan ko ang ibinibigay ko sa inyo.” Ang kapayapaang hatid ng “Pax Romana” ay ang kawalan ng digmaan dahil sa takot sa makapangyarihang Imperyo Romano. Iba ang kapayapaang hatid ni Jesus, ito’y di panlabas kundi panloob. Kapayapaan ng puso’t kalooban dahil sa pananalig sa Diyos. Kapayapaan na handang harapin kahit na anong pagsubok at krisis, kahit na nga ang kamatayan tulad ng kapayapaang taglay ng mga martir.

Mayo 12

Miyerkules

Ika-5 Linggo ng Pagkabuhay

Unang Pagbasa: Gawa 15:1-6

Tinapay ng Buhay: Jn 15:1-8

Sinabi ni Jesus sa kanyang mga alagad, “Ako siyang totoong puno ng ubas at ang Ama ko ang mag​sasaka. Pinuputol niya ang bawat sangang di namumunga sa akin; at pinupungusan naman niya’t nililinisan ang bawat namumunga upang higit pang mamunga.

Ngayon malinis na kayo dahil sa salitang binigkas ko sa inyo. Ma​malagi kayo sa akin, at ako sa inyo.

Hindi makapamumunga ang sanga sa ganang sarili, malibang mamalagi ito sa puno ng ubas; gayundin naman kayo, malibang mamalagi kayo sa akin. Ako siyang puno ng ubas, kayo ang mga sanga. Ang namamalagi sa akin at ako sa kanya, siya ang namu​munga nang sagana pagkat hiwalay sa aki’y hindi kayo makagagawa ng anuman. Kung hindi namamalagi sa akin ang sinuman, iha​hagis siya sa labas gaya ng sangang natuyo na tini​tipon at ginagatong sa apoy at nagli​liyab.

Kung mamamalagi kayo sa akin at mamamalagi sa inyo ang mga pana​nalita ko, hingin ninyo ang anumang loobin n’yo at magkakagayon sa inyo. Sa ganito parangalan ang aking Ama: kapag namunga kayo nang sagana at naging mga alagad ko.
Pagninilay

“Ako siyang totoong puno ng ubas at ang Ama ko ang magsasaka.” Sa Matandang Tipan ang Israel ang puno ng ubas na itinanim ni Yawe, binakuran, at nilagyan ng toreng bantayan. Subalit sa panahon ng anihan ay wala itong naging bunga. Sa Bagong Tipan si Jesus na ang tunay na puno ng ubas, at siya ang magbibigay ng bungang inaasahan ng Ama. Tayong mga alagad ang mga sanga ng punong ubas. Kung mananatili tayo kay Jesus, tayo ay magbubunga rin. Kung tayo’y hihiwalay, tayo’y malalanta at walang pakinabang.

Mayo 13

Huwebes

Ika-5 Linggo ng Pagkabuhay

Unang Pagbasa: Gawa 15:7-21

Tinapay ng Buhay: Jn 15:9-11

Sinabi ni Jesus sa kanyang mga alagad, “Kung paano ako minamahal ng Ama, gayon ko rin kayo minahal. Ma​ma​lagi kayo sa pagmamahal ko. Kung isasa​katuparan ninyo ang mga kautusan ko, mamamalagi kayo sa pagmamahal ko kung paanong isina​katuparan ko ang mga kautusan ng aking Ama at nama​malagi sa kanyang pagmamahal.

Sinabi ko sa inyo ang mga ito upang mapasainyo ang aking kaga​lakan at maging ganap ang inyong kagalakan.”

Pagninilay

“Sinabi ko sa inyo ang mga ito upang mapasainyo ang aking kagalakan at maging ganap ang inyong kagalakan.” Lahat ng tao ay naghahanap ng kagalakan ngunit sa iba’t ibang pamamaraan. May mga tao na hinahanap ito sa pamamagitan ng materyal na bagay tulad ng yaman. Ang iba naman sa pamamagitan ng kapangyarihan o pagiging sikat. Sa ebanghelyo, si Jesus ang magbibigay ng ganap at tunay na kagalakan. Kagalakang bunga ng pag-ibig ng Diyos sa tao.

Mayo 14

Biyernes

San Matias, Apostol

Unang Pagbasa: Gawa 1:15-17, 20-26

Tinapay ng Buhay: Jn 15:9-17

Sinabi ni Jesus sa kanyang mga alagad, “Kung paano ako minamahal ng Ama, gayon ko rin kayo minahal. Ma​ma​lagi kayo sa pagmamahal ko. Kung isasa​katuparan ninyo ang mga kautusan ko, mamamalagi kayo sa pagmamahal ko kung paanong isina​katuparan ko ang mga kautusan ng aking Ama at nama​malagi sa kanyang pagmamahal.

Sinabi ko sa inyo ang mga ito upang mapasainyo ang aking kaga​lakan at maging ganap ang inyong kagalakan. Ito ang kautusan ko: magmahalan kayo kung paano ko kayo minahal. Wala nang pagma​mahal na hihigit pa sa pag-aalay ng sariling buhay alang-alang sa kanyang mga kaibigan.

Mga kaibigan ko kayo kung gina​gawa ninyo ang iniuutos ko sa inyo. Hindi ko na kayo tinatawag na mga lingkod sapagkat hindi alam ng lingkod ang ginagawa ng kanyang panginoon.

Mga kaibigan naman ang turing ko sa inyo sapagkat ipinagbibigay-alam ko sa inyo lahat ng narinig ko mula sa aking Ama.

Hindi kayo ang humirang sa akin, ako ang humirang sa inyo at nagtalaga sa inyo para humayo at mamunga, at mamalagi ang inyong bunga. At ipagka​kaloob sa inyo anumang hingin n’yo sa Ama sa pangalan ko.

Iniuutos ko nga sa inyo: magma​halan kayo.”

Pagninilay

“Hindi kayo ang humirang sa akin, ako ang humirang sa inyo at nagtalaga sa inyo para humayo at mamunga.” Ang tunay na pag-ibig ay hindi naghihintay bagkus ito’y nauuna. Siya ang unang kumikilos, unang lumalapit, unang pumipili at nagtatalaga. Ito ang pagkakaiba ng Diyos ng Kristianismo sa ibang relihiyon. Sa ibang relihiyon, ang tao ang naghahanap sa Diyos at nag-aalay sa Diyos. Sa Kristiyanismo, ang Diyos Ama ang nag-alay ng kanyang anak at nagsugo ng bugtong na Anak upang hanapin ang tao. Siya ang mabuting pastol na hinahanap ang tupang nawawala.

Mayo 15

Sabado

Ika-5 Linggo ng Pagkabuhay

Unang Pagbasa: Gawa 16:1-10

Tinapay ng Buhay: Jn 15:18-21

Sinabi ni Jesus sa kanyang mga alagad, “Kung napopoot sa inyo ang mundo, alamin n’yo na sa akin muna ito napoot bago sa inyo. Kung kayo’y maka​mun​do, inibig na sana ng mundo ang sariling kanya. Ngunit dahil hindi kayo maka​mundo kundi hinirang ko kayo mula sa mundo kaya napopoot sa inyo ang mundo.

Tandaan ninyo ang salitang sinabi ko sa inyo: ‘Walang lingkod na mas dakila sa kanyang panginoon.’ Di ba’t inusig nila ako? Uusigin din kayo. Tinupad ba nila ang aking salita? Gayon din nila tutuparin ang sa inyo. Gagawin nila sa inyo ang lahat ng ito dahil sa aking pangalan sapag​kat hindi nila nakikilala ang nagpa​dala sa akin.”

Pagninilay

“Kung napopoot sa inyo ang mundo, alamin ninyo na sa akin muna ito napoot bago sa inyo.” Isang malinaw na babala sa mga alagad ni Jesus: uusigin sila ng mundo sapagkat salungat ang mga pinahahalagahan ng mundo sa pinahahalagahan ng mga alagad. Ito’y paglalaban ng dalawang kaharian, pagbabanggaan ng dalawang pananaw. Hindi dapat matakot ang mg alagad sapagkat nagtagumpay na si Jesus laban sa mundo.

Mayo 16

Linggo

Ika-6 na Linggo ng Pagkabuhay

Unang Pagbasa: Gawa 15:1-2, 22-29

May mga lalaking dumating noon mula sa Judea, na nag​turo sa mga kapatid: “Mali​ban kung kayo ay tinuli ayon sa kaugalian ni Moises, hindi kayo maliligtas.”

Nagkaroon ng gulo dahil dito at mahigpit silang nilabanan nina Pablo at Bernabe. Sapagkat sinabi ni Pablo sa mga tao na mananatili sila sa kanilang kala​ga​yan nang magsimula silang ma​nam​palataya. Sa dakong huli’y imi​nungkahi ng mga dumating mula sa Jerusalem na magpunta sa Jerusalem sina Pablo at Bernabe at ang ilan pa sa kanilang grupo upang iharap ang prob​lemang iyon sa mga apostol at sa Matatanda.

Minabuti ng mga apostol at ng Ma​ta​tanda, kasama ng buong Iglesya, na pumili ng mga lalaking pasasamahin nila kina Pablo at Bernabe pa-Antio​kiya. Pinili nila si Judas na tinatawag na Barsabas at si Silas na kinikilala sa mga kapatid. At ipinadala sa kanila ang sulat na ito:

“Pagbati ng mga apostol at Matatanda na mga kapatid sa mga kapatid na di-Judio sa Antiokiya, Siria, at Cilicia. Nabalitaan namin na ginu​gulo kayo ng ilan sa amin at nabalisa tuloy ang inyong loob. Hindi namin sila sinugo. Kayat nang malaman namin ito, napagkaisahan naming pumili ng mga taong papupuntahin sa inyo, kasama nina Bernabe at Pablo – mga lalaking itinalaga ang sarili sa ating Panginoong Jesucristo.

Kaya ipinadadala namin sa inyo sina Judas at Silas na siyang magsa​sabi sa inyo ng mga bagay na ito. Minabuti namin at ng Espiritu Santo na hindi namin ipataw sa inyo ang anuman, ma​li​ban sa sadyang kaila​ngan: umiwas kayo sa pagkaing inialay sa mga diyus-diyusan at huwag gawin sa iba ang ayaw ninyong gawin nila sa inyo. Tu​parin ninyo ito at mapapabuti kayo. Paalam.”

Ikalawang Pagbasa: Pag 21:10-14, 22-23

Dinala niya ang aking diwa sa malaki at mataas na bundok; ipinakita niya doon sa akin ang banal na lunsod ng Jerusalem na bu​mababa mula sa langit galing sa Diyos,  taglay ang luwalhati ng Diyos kaya nagniningning na tulad ng isang maha​lagang bato na parang malinaw na haspe. Nababakuran iyon ng isang matibay at mataas na pader na may la​bindalawang pintuang tinatanuran ng  labindalawang anghel. Nakasulat sa mga pintuan ang mga pangalan ng labindalawang tribu ng mga anak ng Israel. May tatlong pintuan sa silangan, tatlo sa hilaga, tatlo sa timog at tatlo sa kanluran. May labindalawang hilera ng mga bato ang saligan ng pader at nasa mga ito ang labindalawang pangalan ng labin​dalawang apostol ng Kordero.

Wala akong nakitang templo sa lunsod sapagkat ito ang kanyang templo – ang Pangi​noong Diyos na May-ari ng lahat at ang Kordero. Hindi rin niya kailangan ang liwanag ng araw o ng buwan sapagkat liwanag niya ang luwalhati ng Diyos at ang Kordero ang kanyang ilawan.

Tinapay ng Buhay Jn 14:23-29

Sumagot si Jesus at sinabi sa kanya: “Kung may nag​ma​mahal sa akin, isasakatuparan niya ang aking salita at mamahalin siya ng aking Ama at pupun​tahan namin siya at sa kanya kami gaga​wa ng silid para sa aming sarili. Hindi naman isinasaka​tuparan ng hindi nagmamahal sa akin ang aking mga salita. At hindi sa akin ang salitang naririnig n’yo kundi sa Amang nagpadala sa akin.

“Sinabi ko sa inyo ang mga ito habang namamalagi pa akong kasama ninyo. Ituturo naman sa inyo ng Tagapag​tanggol ang lahat—ang Espiritu Santong ipadadala ng ama sa ngalan ko—at ipaa​ala​ala niya sa inyo ang lahat ng sinabi ko sa inyo. 

“Kapayapaan ang iniiwan ko sa inyo; kapaya​paan ko ang ibinibigay ko sa inyo. Hindi gaya ng ibinibigay ng mundo ang ibinibigay ko sa inyo. Huwag mabagabag ang inyong puso, ni panghinaan ng loob. Narinig ninyong sinabi ko sa inyo. ‘Paalis ako pero pabalik ako sa inyo.’ Kung minahal ninyo ako, magagalak kayo’t papunta ako sa Ama pagkat mas dakila sa akin ang Ama.

“Ngunit sinabi ko ito ngayon sa inyo bago pa mangyari ito.”
Pagninilay

“Kung may nagmamahal sa akin, isasakatuparan niya ang aking salita at mamahalin siya ng aking Ama at pupuntahan namin siya at sa kanya kami gagawa ng silid para sa aming sarili. Sa Matandang Tipan si Yawe ay dumalaw kay Abraham sa ilalim ng sagradong puno at nakipag-usap kay Moises sa nagliliyab na puno. Ito’y pagdalaw na sandali lamang at patikim lamang. Sa ebanghelyo, ibang-iba ang pangako ni Jesus: Sa mga alagad na nagmamahal, ang Ama at si Jesus ay mananahan sa kanila kung paanong nanahan ang kaluwalhatian ni Yawe sa templo sa Matandang Tipan.

Mayo 17

Lunes

Ika-6 na Linggo ng Pagkabuhay

Unang Pagbasa: Gawa 16:11-15

Tinapay ng Buhay: Jn 15:26––16:4

Sinabi ni Jesus sa kanyang mga alagad, “Pagdating ng Tagapagtanggol na ipadadala ko sa inyo mula sa Ama, ang Espiritu ng katotohanan na nag​mumula sa Ama, iyon ang magpa​patunay tungkol sa akin. At magpa​patunay din kayo sapagkat kasama ko kayo mula sa simula.

Sinabi ko sa inyo ang lahat ng ito upang hindi kayo matisod at mahulog. Ititiwalag nila kayo sa kanilang komunidad, at may oras na sasapit na aakalain ng sinumang papatay sa inyo na pag-aalay ito ng pagsamba sa Diyos. At gagawin nila ang mga ito dahil hindi nila nakilala ang Ama ni ako. Kaya naman sinabi ko sa inyo ang lahat ng ito upang pagdating ng oras ay matandaan ninyong sinabi ko sa inyo ang mga ito.

“Hindi ko sinabi sa inyo ang lahat ng ito mula sa simula sapagkat kasama ninyo ako.”

Pagninilay

“Pagdating ng Taga-pagtanggol na ipadadala ko sa inyo mula sa Ama, ay ang Espiritu ng Katotohanan.” Kay Lukas, ang Banal na Espiritu ay ang Kapang-yarihan ng Kataastaasan na siyang bumaba kay Maria upang siya’y maglihi kahit na siya’y isang birhen. Para kay Juan, ang Banal na Espiritu ay ang Tagapag-tanggol, ang abogado ng mga alagad upang ipag-laban ang kanilang kaso. Ipagtatanggol ang mga alagad laban sa kasinu-ngalingan sapagkat siya’y Espiritu ng katotohanan. Ipagtatang-gol ang mga alagad laban sa poot ng mundo sapagkat siya ang Espiritu ng pagmamahal. Ipagtatanggol ang mga alagad laban sa kasalanan sapagkat siya ang Espiritu ng kabanalan.

Mayo 18

Martes

Ika-6 na Linggo ng Pagkabuhay

Unang Pagbasa: Gawa 16:22-34

Tinapay ng Buhay: Jn 16:5-11

Sinabi ni Jesus sa kanyang mga alagad, “Ngayon nama’y papunta ako sa nag​​padala sa akin, at wala sa inyong nag-ta​tanong sa akin kung saan ako pa​punta, kundi tigib ng lungkot ang inyong puso dahil sinabi ko sa inyo ang lahat ng ito.

Ngunit sinasabi ko sa inyo ang kato​tohanan: makabubuti sa inyong ako’y umalis sapagkat kung hindi ako aalis. hinding-hindi darating sa inyo ang Tagapagtanggol. Kung aalis naman ako, ipadadala ko siya sa inyo. At pagdating niya, hihiyain niya ang mundo tungkol sa kasalanan, sa daan ng pagkamatuwid at sa paghatol.

Ito ang kasalanan: hindi sila nana​nalig sa akin. Ito ang daan ng pagka​matuwid: sa Ama ako papunta, at hindi na ninyo ako mapapansin. At hina​tulan na ang pinuno ng mundong ito: ito ang paghatol.”

Pagninilay

“Makabubuti sa inyong ako’y umalis sapagkat kung hindi ako aalis, hinding-hindi darating sa inyo ang Tagapagtanggol.” Malungkot ang puso ng mga alagad dahil sa pamamaalam ni Jesus subalit hindi niya tayo iiwang ulila, ipadadala niya ang Banal na Espiritu upang makasama natin hanggang sa wakas ng panahon. Ang kanyang katawan sa lupa ay lilisan subalit darating naman ang kanyang Banal na Espiritu.

Mayo 19

Miyerkules

Ika-6 na Linggo ng Pagkabuhay

Unang Pagbasa: Gawa 17:15, 22—18:1

Tinapay ng Buhay: Jn 16:12-15

 Sinabi ni Jesus sa kanyang mga alagad, “Marami pa sana akong sasabihin sa inyo pero hindi ninyo masasakyan nga​yon. Ngunit pagdating niya, ang Espi​ritu ng katotohanan, ihahatid niya kayo sa buong katotohanan.

Hindi siya mangungusap mula sa ganang sarili kundi ang naririnig niya ang ipangungusap niya at ang mga bagay na darating ang ibabalita niya sa inyo. Mula sa akin siya tatanggap at magbabalita sa inyo, at sa gayon niya ako luluwalhatiin. Akin ang tanang sa Ama. Dahil dito kaya ko sinabing ‘Mula sa akin siya tatanggap at magbabalita sa inyo.’”

Pagninilay

“Ngunit pagdating niya, ang Espiritu ng katotohanan, ihahatid niya kayo sa buong katotohanan.” May hangganan ang kaisipan ng tao, maraming mga bagay na lumalampas sa kanyang pang-unawa. Isa na rito ay ang hiwaga ng Diyos. Kailangan ng tao ang tulong mula sa labas. Dumating si Jesus upang ipahayag sa atin ang misteryo ng Diyos at ipadadala niya ang Espiritung Banal upang ihatid sa atin ang katotohanan.

Mayo 20

Huwebes

Ika-6 na Linggo ng Pagkabuhay

Unang Pagbasa: Gawa 18:1-8

Tinapay ng Buhay: Jn 16:16-20

Sinabi ni Jesus sa kanyang mga alagad, “Sandali pa at hindi n’yo na ako mapapansin, at sandali pa at makikita ninyo ako.”

At sinabi ng kanyang mga alagad sa isa’t isa: “Ano itong sinasabi niya sa atin: ‘Sandali pa at hindi n’yo na ako mapa​pansin at sandali pa at makikita ninyo ako.’ At ‘Papunta ako sa Ama’?” At sinabi nila: “Ano ba itong sinasabi niyang ‘sandali’? Hindi natin maintin​dihan ang sinasabi niya.”

Naintindihan ni Jesus na gusto nila siyang tanungin kaya sinabi niya sa kanila: “Nagtatanungan kayo tungkol dito dahil sinabi kong ‘Sandali pa at hindi n’yo na ako mapapansin, at san​dali pa at makikita ninyo ako.’

Talagang-talagang sinasabi ko sa inyo, iiyak kayo at tataghoy, at maga​galak naman ang mundo. Maninimdim kayo ngunit magiging kagalakan ang inyong paninimdim.”

Pagninilay

“Iiyak kayo at tataghoy at magagalak naman ang mundo. Maninimdim kayo ngunit magiging kagalakan ang inyong paninimdim.” Kung makita na ng mga alagad ang pasyon at kamatayan ni Jesus sa krus, sila’y tataghoy at matutuwa naman ang mundo sa pag-aakalang nagtatagumpay sila at matitigil na si Jesus at ang kanyang pangangaral. Subalit nagkakamali sila. Si Jesus ay muling mabubuhay at ipahahayag ang tagumpay niya laban sa kasalanan at kamatayan. Magagalak naman ang kanyang mga alagad. 

Mayo 21

Biyernes

Ika-6 na Linggo ng Pagkabuhay

Unang Pagbasa: Gawa 18:9-18

Gospel: Jn 16:20-23

Sinabi ni Jesus sa kanyang mga alagad, “Talagang-talagang sinasabi ko sa inyo, iiyak kayo at tataghoy, at maga​galak naman ang mundo. Maninimdim kayo ngunit magiging kagalakan ang inyong paninimdim. Naninimdim ang babaeng malapit nang manganak sa​pag​kat sumapit na ang kanyang oras. Ngunit pagkasilang sa sanggol, dahil sa galak ay hindi na niya naaalaala ang kagipitan: isang tao ang isinilang sa mundo.

Gayon nga rin kayo naninimdim ngayon. Ngunit muli ko kayong maki​kita at magagalak ang inyong puso, at walang makaaagaw ng inyong kaga​lakan sa inyo. At sa araw na iyon, wala na kayong itatanong sa akin sapagkat talagang-tala​gang sinasabi ko sa inyo na ipagkakaloob sa inyo anumang hingin ninyo sa Ama sa Ngalan ko.”

Pagninilay

“Sapagkat talagang-talagang sinasabi ko sa inyo na ipagkakaloob sa inyo anumang hingin ninyo sa Ama sa Ngalan ko.” Dahil sa bago at malalim na ugnayan sa Ama at sa bugtong na Anak, tayo’y makalalapit sa kanya at masasambit ang ating mga kahilingan. At maliwanag ang pangako ni Jesus: ipagkakaloob sa atin ang tunay na pangangailangan natin at hindi niya tayo bibiguin.

Mayo 22

Sabado

Ika-6 na Linggo ng Pagkabuhay

Unang Pagbasa: Gawa 18-23-28

Tinapay ng Buhay: Jn 16:23-28

Sinabi ni Jesus sa kanyang mga alagad, “At sa araw na iyon, wala na kayong itatanong sa akin sapagkat talagang-tala​gang sinasabi ko sa inyo na ipagkakaloob sa inyo anumang hingin ninyo sa Ama sa Ngalan ko. Hanggang ngayo’y wala pa kayong hiningi sa Ngalan ko. Humingi kayo at tatanggap kayo upang maganap ang inyong kaga​lakan.

Sa mga paghahambing ko ipina​ngungusap sa inyo ang mga ito. Ngunit may oras na sasapit na hindi sa pagha​hambing ako mangungusap sa inyo kundi lantaran ko nang ihahayag sa inyo ang tungkol sa Ama.

Sa araw na ’yon, sa ngalan ko kayo hihingi; hindi ko sinasabi sa inyo na makikiusap ako sa Ama alang-alang sa inyo pagkat iniibig kayo mismo ng Ama dahil iniibig n’yo ako at pinaniniwalaang sa Diyos ako galing. Galing ako sa Ama at dumating sa mundo. Muli kong iniiwan ang mundo at papunta sa Ama.”

Pagninilay

“Galing ako sa Ama at dumating sa mundo. Muli kong iniiwan ang mundo at papunta sa Ama.” Malinaw kay Jesus ang kanyang misyon: Siya’y isinugo ng Ama upang ipahayag at isakatuparan ang dakilang plano ng kaligtasan na nakaugat sa pagmamahal ng Diyos. Kung matapos na ang misyong ito, babalik na si Jesus sa piling ng Ama.

Mayo 23

Linggo

Pag-akyat ng Panginoon

Unang Pagbasa: Gawa 1:1-11

 Sa unang aklat, Teofilo, tina​ lakay ko ang lahat ng ginawa at itinuro ni Jesus mula sa simula hang​gang sa araw na iniakyat siya. Ngunit sa pamamagitan ng Espiritu Santo, tina​​gubilinan niya ang mga apostol na kanyang pinili.

Pinatunayan niya sa maraming pag​kakataon na siya ay buhay matapos siyang maghirap. Napakita siya sa ka​nila sa loob ng apatnapung araw at nag​turo siya sa kanila ng tungkol sa Kaha​rian ng Diyos. Minsang salu-salo sila, inutusan niya sila: “Huwag kayong umalis sa Jerusalem, hintayin ninyo ang pa​ngako ng aking Ama. Ito ang tinutukoy ko nang sabihin ko sa inyo: nagbinyag sa tubig si Juan, pero sa loob lamang ng ilang araw ay bibin​yagan kayo sa Espiritu Santo.”

Nang minsang magkakasama sila, itinanong nila sa kanya: “Panginoon, sa oras na ito mo ba itatayong muli ang Ka​harian ng Israel?” Sumagot siya: “Hindi para sa inyo ang malaman ang mga pa​nahon o araw na itinakda ng Ama sa sarili niyang kapangyarihan. Ngunit palala​kasin kayo sa pagdating sa inyo ng Es​piritu Santo, at kayo ang magiging mga saksi ko sa Jerusalem, sa buong Judea, pati sa Samaria, at hang​​gang sa dulo ng daigdig.” 

Pagkasabi niya nito, iniakyat siya ha​bang nakatingin sila, hanggang ikubli siya ng ulap at mawala sa kani​lang pani​ngin.

Nakatitig pa sila sa langit nang may tumayong dalawang lalaking naka​puti sa tabi nila at nagsabi: “Mga taga-Galilea, bakit kayo nakatingala sa langit? Itong Jesus na kinuha sa inyo at iniakyat sa langit ay babalik din sa inyo, kung pa​ano ninyo siya nakitang pumun​ta sa langit.”

Ikalawang Pagbasa: Heb 9:24-28; 10:19-23

Sapagkat hindi gawa ng kamay ng tao ang banal na lugar na pinasukan ni Kristo, at hindi larawan lamang ng tunay na templo. Sa langit siya pumasok upang huma​rap sa Diyos alang-alang sa atin. Hindi niya kaila​ngang paulit-ulit na ialay ang sarili, di tulad ng punong pari na pumapasok taun-taon at hindi niya sari​ling dugo ang dala. Kung magka​kagayon, maraming beses sana siyang nagdusa mula sa pagkatatag ng mundo! Minsan nga lang siya nagpakita sa kaganapan ng mga panahon, upang alisin ang kasalanan sa bisa ng paghahandog ng kanyang sarili.

Kaya, mga kapatid, tiyak na maka​papasok tayo sa banal na lugar sa bisa ng dugo ni Jesus. Siya ang nag​pasinaya para sa atin ng isang bago at buhay na daan na tumatagos sa tabing – sa kanyang katawan. Dahil may dakilang pari tayo para sa bahay ng Diyos, pawisikan natin ang mga makasalanan nating kon​siyensya at maglinis tayo ng katawan sa dalisay na tubig para ma​kalapit nang may pusong tapat at malaking pananalig. Tapat ang nangako, kaya huwag tayong mag-atubili sa pag-ako sa ating pag-asa.

Tinapay ng Buhay: Lc 24:46-53

Sinabi ni Jesus: “Ganito ang na​susulat: kailangang magdusa ang Mesiyas at pagkamatay niya’y buhayin sa ikatlong araw. Sa ngalan niya ipahahayag sa lahat ng bansa ang pagsisisi at ang kapa​tawaran ng mga kasa​lanan – sa Jerusalem kayo mag​sisimula. Kayo ang magiging mga saksi sa mga ito. Ipada​dala ko naman ngayon sa inyo ang ipinangako ng aking Ama kaya manatili kayo sa lunsod hanggang mabihisan kayo ng lakas mula sa itaas.”

At lumabas sila ni Jesus hanggang sa may Betania, at itinaas niya ang kanyang mga kamay at binasbasan sila. At habang binabasbasan niya sila, hu​mi​​walay siya sa kanila (at dinala sa langit. Sinamba naman nila siya.). Nag​balik sila sa Jerusalem na puspos ng galak at lagi sila sa Templo na nagpu​puri sa Diyos.

Pagninilay

Natapos na ang misyon ni Jesus sa mundo. Tulad ng isang estudyante, papanhik na sa entablado. Ang kaibahan lang, sa langit umakyat si Jesus upang tanggapin mula sa Ama ang kaluwalhatian. Subalit nagsisimula naman ang misyon ng simbahan na maging saksi sa pagsisisi at kapatawaran ng kasalanan, ang ipahayag ang mabuting balita at gawing alagad ni Jesus ang lahat ng mga bansa. Nakikibahagi ka ba sa misyong ito?

Mayo 24

Lunes

Ika-7 Linggo ng Pagkabuhay

Unang Pagbasa: Gawa 19:1-8

Tinapay ng Buhay: Jn 16:29-33

Kaya sinabi ng kanyang mga ala​gad: “Hayan, lantaran ka na ngayong nangu​ngusap, at hindi na sa pagha​ham​bing nagsasalita. Alam na namin ngayon na alam mo ang lahat at hindi mo kailangang may magtanong pa sa iyo. Dahil dito kaya naniniwala kaming sa Diyos ka galing.”

Sumagot sa kanila si Jesus: “Nani​niwala ba kayo ngayon? Narito’t may oras na sumasapit at sumapit na upang mangalat kayo – bawat isa sa sariling kanya – at iiwan n’yo akong nag-iisa. Ngu​nit hindi ako nag-iisa sapagkat kasama ko ang Ama.

Sinabi ko sa inyo ang lahat ng ito upang sa akin kayo magkaroon ng kapayapaan. Kagipitan ang meron kayo sa mundo pero lakasan n’yo ang loob, napagtagumpayan ko ang mundo.”

Pagninilay

Isa sa nakakatakot na maaaring mangyari ay ang mapag-isa tayo lalung-lalo na kung may malaking pagsubok tayong haharapin. Kaya nga’t kaysarap isipin na kailanma’y di tayo nag-iisa. Kasama-sama natin ang Ama gaya ng Panginoon. Ito ang sekreto ni Jesus kung bakit Niya nakayang harapin ang lahat ng mga pagsubok. Kahit nakatutok sa Kanya ang kamatayan, hindi Siya nababalisa. Maramdaman rin natin sana ang patuloy na pakikisama ng Ama sa atin, ng sa gayo’y mapayapa tayong nakikibaka sa buhay.

Mayo 25

Martes

Ika-7 Linggo ng Pagkabuhay

Unang Pagbasa: Gawa 20:17-27

Tinapay ng Buhay: Jn 17:1-11

Pagkasabi ni Jesus ng mga ito, tumingala siya sa langit at nagsabi: “Ama, sumapit na ang oras. Luwalhatiin mo ang iyong Anak upang maluwalhati ka ng Anak dahil ibinigay mo sa kanya ang kapangyarihan sa bawat tao upang bigyan niya ng buhay magpa​kai​lanman ang lahat ng bigay mo sa kanya. Ito naman ang buhay magpa​kailanman: ang makilala ka, ang tanging totoong Diyos at si Jesu​cristong sinugo mo.

Niluwalhati kita sa lupa, ginanap ko ang gawang bigay mo sa akin para tra​ba​huhin. At ngayon, luwalhatiin mo ako, Ama, at ibigay sa aking katabi ang luwalhating meron ako sa tabi mo bago pa man nagkaroon ng mundo.

Ipinahayag ko ang pangalan mo sa mga taong kinuha mo sa mundo at ibinigay sa akin. Iyo sila at sa akin mo sila ibinigay, at tinupad nila ang iyong salita. Ngayon, nakilala na nila na sa iyo galing ang lahat ng ibinigay mo sa akin. Totoo, ibinigay ko sa kanila ang mga pana​nalitang ibinigay mo sa akin, at tinanggap nila at kinilalang totoong sa iyo ako galing at naniwala sila na ikaw ang nagsugo sa akin.

Sila ang ipinapakiusap ko. Hindi ang mundo ang ipinapakiusap ko kundi ang mga ibinigay mo sa akin dahil iyo sila. Iyo ang lahat sa akin, at akin naman ang iyo, at naluwalhati ako sa kanila. Wala na ako sa mundo ngunit nasa mundo pa sila habang pa​punta ako sa iyo. Amang banal, inga​tan mo sila sa iyong Pangalang ibinigay mo sa akin upang maging isa sila gaya natin. 

Pagninilay

Sa panahon ng kagipitan, nakadudulot ng saya sa puso ang malamang may nagmamalasakit sa atin. “Ingatan Mo sila,” ang pagsusumamo ni Jesus sa Ama. Kaya nga’t nakapagtataka kung bakit tayo nababalisa sa pagharap sa buhay? Di ba’t ipinasa-Ama tayo ng Panginoon bago Niya lisanin ang mundo. Ibig sabihin, nakasandal tayo sa napakatibay na pader. At kailanman ang Kanyang pagkalinga sa atin ay hindi magmamaliw. Kung gaano kalalim ang pang-unawa natin sa Ebanghelyo ngayon ang siyang magbibigay sa atin ng kamalayan na hindi tayo kailanman pababayaan.

Mayo 26

Miyerkules

Ika-7 Linggo ng Pagkabuhay

Unang Pagbasa: Gawa 20:28-38

Tinapay ng Buhay: Jn 17:11-19

Tumingala si Jesus sa langit at nagsabi, “Wala na ako sa mundo ngunit nasa mundo pa sila habang pa​punta ako sa iyo. Amang banal, inga​tan mo sila sa iyong Pangalang ibinigay mo sa akin upang maging isa sila gaya natin.

“Nang kasama nila ako, iningatan ko sila sa iyong Pangalang ibinigay mo sa akin, at pinangalagaan ko sila at wala sa kanilang napahamak liban sa nagpa​hamak sa kanyang sarili upang maganap ang kasulatan. At ngayon, papunta ako sa iyo at sinasabi ko ang mga ito habang nasa mundo upang maganap sa kanila ang aking kaga​lakan.

“Ibinigay ko sa kanila ang salita mo at napoot sa kanila ang mundo sapagkat hindi sila mula sa mundo gaya nang hindi ako mula sa mundo. Hindi ko ipinapa​ki​usap na alisin mo sila sa mundo kundi pangalagaan mo sila sa masama.

“Hindi sila mula sa mundo gaya nang hindi ako mula sa mundo. Pabanalin mo sila sa katotohanan. Katotohanan ang sali​ta mo. Kagaya nang ako’y sinugo mo sa mundo, sinu​go ko rin sila sa mundo. At alang-alang sa kanila’y pinababanal ko ang aking salita upang pati sila’y pabanalin sa katotohanan.”

Pagninilay

Ang Katotohanan ang siyang magpapabanal sa atin. Kaya kailangang malaman natin kung ano nga ba ang katotohanan. Hindi ba ang Katotohanan ay ang marinig ang Salita ng Ama at sundin ito? Si Jesus ang Salita ng Diyos na nagkatawang-tao upang lubos nating maintindihan ito. Sapagkat kagaya Siya natin, hindi kaila sa atin ang Kanyang mga pangungusap. Kaya pala sinabi Niya na Siya ang Daan, ang Katotohanan at Buhay. Sa pamamagitan Niya, makakamtan natin ang kabanalan ng buhay tungo sa mas magandang buhay na kapiling ang Ama.

Mayo 27

Huwebes

Ika-7 Linggo ng Pagkabuhay

Unang Pagbasa: Gawa 22:30; 23:6-11

Tinapay ng Buhay: Jn 17:20-26

Sinabi ni Jesus, “Hindi lamang sila ang ipinapa​kiusap ko kundi pati ang mga nana​nalig sa akin sa pamamagitan ng kanilang salita. Maging iisa sana ang lahat kung paanong nasa akin ka, Ama, at ako’y nasa ‘yo. Mapa​saatin din sana sila upang maniwala ang mundo na ikaw ang nag​sugo sa akin.

Ibinigay ko naman sa kanila ang luwalhating ibinigay mo sa akin upang maging isa sila gaya nang tayo’y iisa ako sa kanila at ikaw sa akin. Kaya magaganap sila sa kaisahan, at maki​kilala ng mundo na ikaw ang nagsugo sa akin, at minahal ko sila kung pa​anong minahal mo ako.

Ama, sila ang ibinigay mo sa akin kaya niloloob kong kung nasaan ako’y makasama ko rin sila at mapansin nila ang bigay mo sa aking kaluwalhatian ko sapagkat minahal mo ako bago pa man nagkaroon ng mundo.

Makatarungang Ama, hindi ka kilala ng mundo: kilala naman kita at kilala rin ng mga ito na ikaw ang nag​sugo sa akin. Ipinagbigay-alam ko sa kanila ang Ngalan mo at ipinagbibigay-alam pa upang mapasakanila ang pag​mamahal mo sa akin at ako ri’y mapa​sa​kanila.”

Pagninilay

Ang ating ganap na pagkakaisa ang siyang magpapatunay sa mundo na tayo nga ay sakop ng Panginoong Jesus. Kagaya na pinagbigkis ng Ama, Anak at Espiritu Santo ang kanilang Sarili sa pagmamahalan, tayo rin ay magaganap sa kaisahan kung may pag-ibig sa bawat puso natin. Hangga’t hindi pa ganap ang ating pakikipag-ugnayan sa isa’t-isa, hindi pa rin lubusang makikila ang Diyos ng mundong nabubulagan sa kanyang pagkakawatak-watak. Kaya’t walang silbi ang ating mga pagpapatunay tungkol sa Kanya kung patuloy ang pagkakahati-hati natin. Kung saan may pagkakaisa, maaaninag ang Kanyang presensya.

Mayo 28

Biyernes

Ika-7 Linggo ng Pagkabuhay

Unang Pagbasa: Gawa 25:13-21

Tinapay ng Buhay: Jn 21:15-19

Pagkapag-almusal nila, sinabi ni Jesus kay Simon Pedro: “Simon, anak ni Juan, mahal mo ba ako nang higit sa pagmamahal nila?” Sinabi nito sa kanya: “Oo, Panginoon, ikaw ang nakaaalam na iniibig kita.” Sinabi sa kanya: “Pakanin mo ang aking mga kordero.” Sinabi sa kanyang maka​lawa: “Simon, anak ni Juan, mahal mo ba ako?” Sinabi nito sa kanya: “Oo, Panginoon, ikaw ang naka​aalam na iniibig kita.” Sinabi sa kanya: “Ipastol ang aking mga tupa.” Sinabi sa kanyang makaitlo: “Simon, anak ni Juan, iniibig mo ba ako?”

Nalungkot na si Pedro dahil ma​kaitlo siyang sinabihan: “Iniibig mo ba ako?” kaya sinabi niya: “Panginoon, ikaw ang nakaaalam ng lahat; alam mong iniibig kita.” Sinabi nito sa kan​ya: “Pakanin mo ang aking mga tupa. 

Talagang-talagang sinasabi ko sa iyo, nang bata-bata ka pa, ikaw mismo ang nagbi​bigkis sa iyong sarili at palakad-lakad ka saan mo man naisin. Ngunit pag​tanda mo’y ididipa mo naman ang mga kamay mo, at iba ang mag​bibigkis sa iyo sa hindi mo nais.” Sinabi ito ni Jesus sa pagbibigay-tanda sa paraan ng kamata​yang ipanlu​luwalhati ni Pedro sa Diyos. At pag​katapos nito ay sinabi niya: “Sumu​nod ka sa akin!”

Pagninilay

Ang ating pagmamahal sa Panginoon ay isang biyaya na Siya na rin ang nagpunla sa ating puso. Mahirap sigurong abutin ang ganitong klaseng pagmamahal bunga ng ating likas na pagka-masupilin. Kaya’t malaki ang ating dapat pasasa-lamat sa Kanya. Ultimo ang alay natin sa Kanya ay sa Kanya pa rin galing. Ngunit ang biyayang ito ay isa ring pananagutan. Mahal natin ang Panginoon sa ating damdamin at gawa. Kaya’t pananagutan natin ang bawat isa sa atin. Hina-hamon tayo ng Ebang-helyo na pakainin at alagaan ang kabutihan ng bawat isa sa atin. Nang sa gayo’y, wala ni isang tupa ng Panginoon ang maliligaw. Kapatid, sagot natin ang bawat isa sa atin.

Mayo 29

Sabado

Ika-7 Linggo ng Pagkabuhay

Unang Pagbasa: Gawa 28:16-20, 30-31

Tinapay ng Buhay: Jn 21:20-25

Paglingon ni Pedro, nakita niyang sumusunod ang alagad na mahal ni Jesus, na siyang humilig sa tabi niya noong hapunan at nagsabing: “Pangi​noon, sino ba ang magkakanulo sa iyo?” Kaya pag​kakita rito ni Pedro, sinabi niya kay Jesus: “Panginoon, ano naman sa kanya?” Si​na​bi sa kanya ni Jesus: “Kung loobin kong mamalagi siya hang​gang ako’y pu​ma​​rito, ano sa ’yo? Ikaw, sumunod ka sa akin!” 

Dahil dito’y kumalat ang salitang ito sa mga kapatid na hindi mama​matay ang alagad na ito pero hindi naman sinasabi sa kanya ni Jesus na hindi siya mama​ma​tay kundi “Kung loobin kong mamalagi siya hanggang ako’y pumarito.”

Ito ang alagad na siyang nagpa​patunay tungkol sa mga bagay na ito at ang sumulat sa mga ito. At alam namin na totoo ang kanyang patunay. Ma​rami pa ring ibang ginawa si Jesus, na kung isa-isang masusulat ang mga iyon, sa tantiya ko’y hindi magkakasya sa mundo ang isusulat na mga aklat.

Pagninilay

Isa sa mga dahilan kung bakit mabilis na luma-ganap ang Magandang Balita ay ang kawalan ng takot ng mga Apostol na ipahayag ito sa mundo. Isipin natin, may dapat ba tayong ikatakot sa pagpapahayag ng katotohanan? Minsan, hindi maiwasan na magiging dahilan ito upang tayo’y parusahan. Alalahanin natin na ang Katotohanan ay nakasusugat. Parang espadang kabilaan ang talas na pumuputol ng mga kasi-nungalingan natin. Ngunit ito ay para sa ating paglago at kalayaan. Kaya’t mas mainam pa rin ang magpakasakit alang-alang sa katotohanan. Ano’ng saysay meron ang buhay na matiwasay kung ito’y bunga rin lang ng pagkiling sa kasinungalingan. Sa bandang huli, hindi tayo mapapanatag dito. Ang katotohanan lamang ang magpapalaya sa atin.

Mayo 30

Linggo

Linggo ng Pentekostes

Unang Pagbasa: Gawa 2:1-11

Nang sumapit ang Araw ng Pentekostes, magkakasama ang mga apostol sa iisang lugar. Biglang-biglang may narinig na isang malakas na ugong mula sa langit na parang malakas na hangin at pinuno niyon ang buong kaba​hayang kinaroroonan nila. May naki​tang parang dilang-apoy na naghiwa-hiwalay at tumigil sa bawat isa. Napus​pos silang lahat sa Espiritu Santo at nag​simulang magsalita sa ibang mga wika ayon sa ipinagkaloob ng Espiritu na sali​tain ng bawat isa.

Maraming relihiyosong Judio ang nasa Jerusalem noon, at galing pa sa iba’t ibang bansa. Nang marinig nila ang ingay na iyon, nagkalipumpon sila at nag​taka dahil nakilala ng bawat isa ang sarili niyang wika sa mga sinasabi. Na​mangha sila at nagtaka, at kanilang si​nabi:

“Di bakit mga Galileo ang lahat ng nag​sasalita? Paano sila naririnig ng bawat isa sa atin sa mga katutubo nating wika? Dito’y may mga taga-Partia, mga taga-Media, mga taga-Elam, mga naninirahan sa Mesopotamia, Judea, Capadocia, Ponto at Asia. Ang iba sa ati’y galing pa sa Frigia, Panfilia at Ehipto, at sa mga rehiyon ng Libya na sakop ng Cirene; may mga bisitang galing sa Roma, mga Judio o kumbertido sa Judaismo; may mga taga-Creta at Arabia. Pero naririnig nating lahat sila sa kanya-kanyang wika natin na ipinahahayag ang mga dakilang gawa ng Diyos.”

Ikalawang Pagbasa: Rom 8:8-17

Kayat hindi makapag​bi​​bigay-lugod sa Diyos ang mga sumu​sunod sa laman.

Wala nga kayo sa ilalim ng laman kundi sa espiritu dahil sa inyo nana​nahan ang Espiritu ng Diyos. Kung wala ang Espiritu ni Kristo sa sinuman, hindi siya kay Kristo. Nasa inyo nga si Kristo, at kahit na patay ang katawan dahil sa kasalanan, buhay naman ang espiritu dahil sa pagkamatuwid. At kung nasa inyo ang Espiritu ng nagpa​bangon kay Jesus mula sa mga patay, bubuhaying muli ng nagpa​bangon kay Kristo mula sa mga patay ang inyong mga may kama​tayang kata​wan sa bisa naman ng kanyang Espiri​tung nana​nahan sa inyo.

Kaya, mga kapatid, hindi na tayo utusan ng laman; huwag kayong ma​buhay ayon sa laman. Kung nabu​​buhay kayo ayon sa laman, mama​matay kayo; kung papatayin naman ninyo ang mga gawa ng laman sa bisa ng espiritu, kayo’y mabu​buhay. At nagiging mga anak ng Diyos ang mga inaakay ng Espiritu ng Diyos.

Kaya wala nang dapat ikatakot: hindi espiritu ng pagkaalipin ang inyong tinanggap kundi ang espiritu ng pag-ampon; sa bisa nito natin sina​sabing “O Abba (O Tatay), O Ama.” Pinatoto​tohanan nga ng Espi​ritu sa ating espiritu na mga anak tayo ng Diyos. At kung tayo’y mga anak, tayo’y mga taga​pagmana rin. Taga​pag​​mana ng Diyos at Tagapagma​nanang kasama ni Kristo. Kung magti​tiis tayong kasama niya, luluwalhatiin tayong kasama niya.

Tinapay ng Buhay: Jn 14:15-16, 23-26

Sinabi ni Jesus, “Kung mahal ninyo ako, isasa​katupa​ran ninyo ang mga kautusan ko. At hihingin ko sa Ama at ibibigay niya sa inyo ang bagong Tagapag​tang​gol upang makasama ninyo magpaka​ilan​man:

Sumagot si Jesus at sinabi sa kanya: “Kung may nag​ma​mahal sa akin, isasakatuparan niya ang aking salita at mamahalin siya ng aking Ama at pupun​tahan namin siya at sa kanya kami gaga​wa ng silid para sa aming sarili. Hindi naman isinasaka​tuparan ng hindi nagmamahal sa akin ang aking mga salita. At hindi sa akin ang salitang naririnig n’yo kundi sa Amang nagpadala sa akin.

“Sinabi ko sa inyo ang mga ito habang namamalagi pa akong kasama ninyo. Ituturo naman sa inyo ng Tagapag​tanggol ang lahat—ang Espiritu Santong ipadadala ng ama sa ngalan ko—at ipaa​ala​ala niya sa inyo ang lahat ng sinabi ko sa inyo.”

Pagninilay

Mabigat sa ating kalooban ang magpasakop sa kagustuhan ng iba. Siguro nga’t pinanganga-lagaan natin ang ating angking kalayaan. Ngunit sa ating Ebanghelyo ngayon, hinihiling ni Jesus na tuparin natin ang Kanyang mga utos bilang tanda ng ating pag-ibig sa Kanya. Kung saan mayroong pag-ibig, ang kahilingan ng umiibig sa atin ay hindi nagiging utos. Ito’y isang pagpapakilala ng Kanyang pananalig sa atin na makikita natin ang Kanyang ninanais para sa atin. Hindi naman nababawasan ang kalayaan ng mga nagpapasakop sa Kanyang utos, bagkus pinaiigting ito ng kanilang pagkamasunurin. Ang ninanais lamang ng umiibig ay ang ating kabutihan na tayo ay magtatamasa ng ibayong buhay. Ang pagsunod sa kalooban ng Diyos ay sa matuwid na kaganapan ng buhay.

Mayo 31

Lunes

Ang Pagdalaw ng Mahal na Birhen

Unang Pagbasa: Zep 3:14-18

Tinapay ng Buhay: Lc 1:39-56

Nang mga araw ring iyo’y nag​mamadaling naglakbay si Maria pa​punta sa isang bayan sa mataas na lupain ng Juda. Pumasok siya roon sa bahay ni Zacarias at binati si Eli​zabeth. Nang marinig ni Elizabeth ang bati ni Maria, sumikad ang sanggol sa si​na​pupunan niya, at napuspos ng Espiritu Santo si Elizabeth at mala​kas siyang sumigaw at sinabi: “Lubos kang pi​nagpala sa mga kababaihan. Pinag​pala rin ang bunga ng iyong sina​pu​punan! Sino nga ba naman ako’t na​parito sa akin ang ina ng aking Pa​ngi​noon? Nang umabot sa aking pan​dinig ang iyong pagbati, sumikad sa tuwa ang sanggol sa aking sina​pu​punan. Pinagpapala ang naniniwa​lang magaganap ang mga sinabi sa kanya ng Pa​nginoon.”

At sinabi ni Maria: 

“Dinadakila ng aking kaluluwa ang Panginoon at nagagalak ang aking espiritu sa Diyos na aking Tagapagligtas dahil isinaalang-alang niya ang abang utu​san niya, at mula ngayon, ituturing akong mapalad ng lahat ng salinlahi.

Dakila nga ang ginawa sa akin ng Ma​kapangya​rihan, banal ang kanyang Pangalan.

Patuloy ang kanyang awa sa mga sali’t salinlahi para sa mga may pitagan sa kanya.

Ipinakita niya ang lakas ng kanyang bisig, ipinagtabuyan ang mga taong may ma​pagma​taas na balak.

Pinatalsik niya sa luklukan ang mga makapang​yarihan, itinampok naman ang mga bale-wala.

Binusog niya ng mabubuting bagay ang mga na​gugutom at itinaboy namang walang-wala ang maya​yaman.

Nilingap niya ang Israel na kanyang lingkod, inalaala ang kanyang awa ayon sa ipinangako niya sa ating mga ninuno, kay Abraham at sa kanyang angkan mag​paka​ilanman.”

Mga tatlong buwang nanatili si Ma​riang ka​sa​ma ni Elizabeth at saka nagbalik sa kanyang bahay.

Pagninilay

Napakagandang tingnan ang pagtatagpo ni Maria at Elizabeth sa araw na ito. Ang kanilang karanasan ay isang salamin kung paano dapat magtulungan ang mga bata sa mga nakatatanda. Paminsan-minsan, naiinis tayo sa mga matatanda dahil sa kanilang kabagalan at kahinaan. Ang mga matatanda naman ay napipika sa ingay at kawalang kapaguran ng mga bata. Ngunit kinakailangan ng mga bata ang dunong at kaalaman ng mga nakatatanda na dulot ng kanilang malalim na karanasan sa buhay. At kailangan rin ng mga matatanda ang tuwa sa buhay at lakas ng mga bata upang manatiling luntian at sariwa ang kanilang pag-asa sa gitna ng kanilang katandaan. Kung ang dalawang ito ay magkakadaupang-palad, magiging mas balanse ang takbo ng ating buhay.

Mga Pagninilay nina: Padre Orlando Cantillon, Padre Genaro O. Diwa, Padre Jonathan Bitoy,CMF, at Bb. Rosario Garcia.

